
Debesū ronkelės 
 

Debesū ronkelės  

Apkabėna longa.  

Anū – nuors tėk kelė  

Širint apsėlonkė.  

 

Žvilgt i mona stoba, 

Kėima, stalnė sena.  

Par baisiausė skoba  

Vėskuo nebsogana.  

 

Dar neaplonkītas  

Raskėlas, nastortas,  

Pakelės solītas,  

Kėima šou apkortės.  

 

Pėivas, rogiū laukā,  

Potolis baltiausis.  

Melsvuo jūruo plauka  

Dongaus, nosiprausė  

 

Tuokėj balti, čīsti –  

Murėna ni vėina.  

Tonciavuo vaikīstė  

Pėivuo kiaura dėina.  

 

Švelniuosiuos ronkelies –  

Spindolielis saulės.  

Kor bėrštvīnā keli,  

Debesū pasaulis. 

 


